КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны “Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова

Коми Республикаса Веськӧдлан котырлӧн
2018 во ода-кора тӧлысь 29 лунся 247 №-а шуӧм дорӧ
СОДТӦД
“Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок йылысь” 
Коми Республикаса Веськӧдлан котырлӧн 2012 во ода-кора тӧлысь 
31 лунся 221 №-а шуӧмӧ пыртӧм 
ВЕЖСЬӦМЪЯС
“Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмын:
Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадокын, мый вынсьӧдӧма шуӧмӧн (содтӧд):
1. 4 пунктын:
1) 1 пунктув гижны тадзи:
“1)  Коми Республикаса стрӧитчан да туй овмӧс министерствоӧ Коми Республикаын адреснӧй инвестиция уджтас балаӧ вӧзйӧмъяс капитальнӧя стрӧитан объект лыддьӧгъясӧн, кутшӧмъясӧс кутасны стрӧитны (выльмӧдны) локтан финансӧвӧй воын да планӧвӧй кадколастын:
а) Коми Республикаса канму коланлун вылӧ Коми Республикаса республиканскӧй сьӧмкуд сьӧм тшӧт весьтӧ Коми Республикаса канму уджтасъяс серти - ӧнія финансӧвӧй вося лӧддза-номъя 1 лунысь оз сёрджык;
б) муниципальнӧй коланлун вылӧ Коми Республикаса республиканскӧй сьӧмкудйысь субсидияясӧн вичмӧдӧм сьӧм тшӧт весьтӧ Коми Республикаса канму уджтасъяс серти - ӧнія финансӧвӧй вося лӧддза-номъя 15 лунысь оз сёрджык;”;
2) 11  пунктув киритны.
2. 51 пунктув гижны тадзи:
“51. Сьӧмкуд планируйтан субъектъяс локтан финансӧвӧй во да планӧвӧй кадколаст вылӧ канму услугаяс сетӧм да уджъяс вӧчӧм вылӧ Коми Республикаса канму учреждениеяслы канму заданиеяс лӧсьӧдӧм могысь, сетӧны Коми Республикаса сьӧм овмӧс министерствоӧ вӧзйӧмъяс сы серти, медым вежны канму (муниципальнӧй) услугаяслысь да уджъяслысь дінму лыддьӧгсӧ (классификаторсӧ) “Канму (муниципальнӧй) услугаяслысь да уджъяслысь дінму лыддьӧгсӧ (классификаторсӧ) лӧсьӧдӧмын, нуӧдӧмын да вынсьӧдӧмын ӧткымын юалӧм йылысь” Коми Республикаса Веськӧдлан котырлӧн 2017 во ӧшым тӧлысь 12 лунся 636 №-а шуӧмӧн урчитӧм пӧрадокын.”.
3. 6 пунктса 2 пунктулын:
1) “а” пунктувса коймӧд абзац да “б” пунктувса коймӧд абзац киритны;
2) “в” пунктулӧ содтыны татшӧм сюрӧса выль коймӧд абзац:
“локтан финансӧвӧй во да планӧвӧй кадколаст вылӧ “Канмусянь социальнӧй отсӧг йылысь” Федеральнӧй оланпаслӧн 121 статья серти  пенсия дорӧ социальнӧй содтӧд сьӧм индӧм могысь Коми Республикаса пенсионерлӧн овны судзсяна сьӧм мындалысь прогноз;”.
4. 7 пунктын:
1) 1 пунктулӧ содтыны татшӧм сюрӧса “в” пунктув:
“в) ӧнія финансӧвӧй во сора толысь 10 лунысь абу сёрджык – Коми Республикаса адреснӧй инвестиция уджтас бала.”;
2) 2 пунктув киритны.
